
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին համապատասխան Հայաuտանի Հանրապետության կառավարությունը  ո ր ո շ ու մ  է.
1. Հայաստանի Հանրապետության կառավարության 2013 թվականի դեկտեմբերի 
19-ի «Հայաստանի Հանրապետության 2014 թվականի պետական բյուջեի կատարումն ապահովող միջոցառումների մասին» N 1414-Ն որոշման N 11 հավելվածում կատարել լրացումներ` համաձայն  հավելվածի:
2. Հայաստանի Հանրապետության կառավարության 2012 թվականի սեպտեմբերի 27-ի <<Հայաստանի Հանրապետության Կոտայքի մարզի Չարենցավանի քաղաքային համայնքում սոցիալական բնակարանային ֆոնդ ձևավորելու մասին>> N 1318-Ա որոշման շրջանակներում Չարենցավան քաղաքային համայնքի կողմից գնված բնակարանների մասով առաջացած հարկային պարտավորությունները կատարելու նպատակով Հայաստանի Հանրապետության 2014 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից 2014 թվականին Հայաստանի Հանրապետության Կոտայքի մարզպետարանին հատկացնել 12,259.0 հազար դրամ (բյուջետային ծախսերի տնտեսագիտական դասակարգման «Ընթացիկ սուբվենցիաներ համայնքներին» հոդվածով), որից՝ եկամտային հարկի գծով 7,979.0 հազ. դրամ, տույժեր և տուգանքների գծով 4,280.0 հազ. դրամ:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

1. Անհրաժեշտությունը
Նախագծի ընդունումը պայմանավորված է Հայաստանի Հանրապետության կառավարության 2012 թվականի սեպտեմբերի 27-ի <<Հայաստանի Հանրապետության Կոտայքի մարզի Չարենցավանի քաղաքային համայնքում սոցիալական բնակարանային ֆոնդ ձևավորելու մասին>> N 1318-Ա որոշման կատարումն ապահովելու անհրաժեշտությունից:
2. Ընթացիկ իրավիճակը և խնդիրները
Հայաստանի Հանրապետության կառավարության 2012 թվականի սեպտեմբերի 27-ի <<Հայաստանի Հանրապետության Կոտայքի մարզի Չարենցավանի քաղաքային համայնքում սոցիալական բնակարանային ձևավորելու մասին>> N 1318-Ա որոշման շրջանակներում Չարենցավանի քաղաքային համայնքի 4-րդ աստիճանի վնասվածությամբ տեխնիկումի նախկին հանրակացարանի շենքում բնակվող 19 ընտանիքներին տարհանելու նպատակով գնվել են սոցիալական բնակարաններ: Սակայն բնակարանների գնման գործընթացի ժամանակ չի իրականացվել հարկային պարտավորությունները, ինչի պատճառով առաջացել են տույժ-տուգանքներ:
Նախագծով նախատեսվում է Չարենցավան քաղաքային համայնքի հարկային պարտավորությունները կատարելու համար ՀՀ կառավարության պահուստային ֆոնդից տրամադել 12,259.0 հազ. դրամ, որից՝ եկտամտային հարկի մարման համար 7,979.0 հազ. դրամ, իսկ տույժ-տուգանքների համար՝ 4,280.0 հազ. դրամ:  
3. Ակնկալվող արդյունքը
ՀՀ Կոտայքի մարզի Չարենցավան քաղաքային համայնքում ձևավորված սոցիալական բնակարանային ֆոնդի հարկային պարտավորությունների կատարում:

«Հայաuտանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ լրացում կատարելու և Հայաստանի Հանրապետության պետական բյուջեից գումար հատկացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների փոփոխություններ չեն առաջանում:

«Հայաuտանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ լրացում կատարելու և Հայաստանի Հանրապետության պետական բյուջեից գումար հատկացնելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում: 
